Коми Республикаса Юралысь Вячеслав Гайзер вöзйис котыртны Пöрысь да вермытöм йöзлы Тентюковса керка-интернат подув вылын экспериментальнöй площадка, медым велöдны олöма йöзöс вöдитчыны компьютерöн.
Вячеслав Гайзер чолöмалiс Тентюковса керка-интернатын олысь ветеранъясöс Ыджыд Вермöм лунöн да козьналiс плазменнöй телевизор. Чай юигмоз республикаса Юралысь да ветеранъяс сёрнитiсны социальнöя да медицинскöя могмöдöм йылысь.
«Менам эм вöзйöм вöчны тiян керка-интернат подув вылын экспериментальнöй площадка – лöсьöдны неыджыд компьютернöй класс, корны велöдчысьясöс либö студентъясöс, кодъяс велöдасны тiянöс вöдитчыны компьютерöн. Тi верманныд гижны письмöяс, сёрнитны асланыд рöдвужкöд да матыссаяскöд, тöдмавны выльторъяс, интереснöйторъяс. Тайö разнöй арлыда йöз костын аслыссяма йитöд кутöм. Том войтыр кутасны велöдны тiянöс таö, а тi верманныд висьтавны асланыд боевöй да уджын подвигъяс йылысь», - висьталiс Вячеслав Гайзер.

Ветеранъяс ошкисны республикаса Юралысьлысь вöзйöмсö.

«Ме ог прöста тшöкты котыртны тайö уджсö, пасйис В.Гайзер Коми Республикаса йöзлы отсöг сетан агентствоса юрнуöдысь И.Семяшкин дорö шыöдчигöн. – Йöзöс велöдан министерствокöд öттшöтш дасьтöй вöзйöмъяс да кора тайö уджсö не нюжöдны», - кывкöрталiс республикаса Юралысь.

